
Annotasiya. “N.Gәnvәcinin ideya irsindә aforizmlәr, müdrik sözlәrә fәlsәfi baxış” mәqalәsindә 
insanları elmә, maarifә, vәtәnpәrvәrliyә, әmәksevәrliyә sәslәyәn ailә, nigah vә tәrbiyә, insanın 
mәnәvi vә fiziki kamilliyi, insanın mәnfi vә müsbәt cәhәtlәri haqqında ibrәt vә әxlaq mәsәlәlәrinә 
fәlsәfi baxış sәrgilәnmişdir. Burada insanlığa, humanizmә xidmәt ideyaları әsas kimi götürülmәklә 
yanaşı, kamillik vә nadanlığın, elmlә mәrifәtin bir-birinә yaxın vә fәrqli cәhәtlәri, hәmçinin 
әdalәtsizliyin ifşası ilә bağlı Nizaminin baxışları açıqlanmışdır. 

Abstract. In the article “Philosophical review to the aphorisms and wise words in the ideological 
heritage of Nizami Ganjavi” is exhibited philosophical review to the issues of example and morality 
about the features of marriage and nurture, spiritual and physical perfection of human, negative and 
positive qualities of human that calls people to science, enlightenment, patriotism and diligence. 
Ideas for serving humanity and humanism are taken as a basis in the article, and Nizami’s thoughts 
about similarities and differences of perfection and ignorance, science and enlightenment, as well as 
exposure of injustice. 
Key words: erudition, mind, perfection, wisdom, work, courage, kindness, concience, hopeless 
 

 

Article history: received − 11.01.2021; accepted − 29.01.2021 
 

 
Giriş / Introduction 

 
İlyas Yusif oğlu Nizami Gәncәvi (1141-

1209) Azәrbaycanın dahi şairi vә mütәfәkkiri-
dir. Gәncәdә sәnәtkar ailәsindә doğulduğu, bu-
radakı mәdrәsәlәrdә tәhsil aldığı, şәxsi mütaliә-
si sayәsindә orta әsr elmlәrini, ana dilindәn baş-

qa әrәb vә fars dillәrini mükәmmәl öyrәndiyi, 
hәmçinin yunan dili ilә tanış olduğu, qәdim yu-
nan tarix vә fәlsәfәsini, hind fәlsәfәsini, astro-
nomiya, tibb vә hәndәsә elmlәrini yaxşı mә-
nimsәdiyi onun әsәrlәrindәn mәlum olur. 

Әsas hissә / Main Part 
 

N.Gәncәvi dünya әdәbiyyatı tarixindә mәs-
nәvi formasında yazdığı beş poemadan ibarәt 
“Xәmsә” (“Beşlik”) müәllifi kimi şöhrәt tap-
mışdır. Bәdii әsәrlәrindә irәli sürülәn fәlsәfi fi-
kirlәr göstәrir ki, o, dünyanın Allah tәrәfindәn 
yaradıldığını qәbul etsә dә ortodoksal (mәslә-
kindә sabit vә ardıcıl) dini görüşlәrlә barışma-
mış, ontologiya (varlıq) vә qneseologiya (idrak) 
mәsәlәlәrinә düzgün elmi cavab vermәyә çalış-
mışdır. Bu cәhәtdәn onun fәlsәfi görüşlәri zid-
diyyәtli tәkamül yolu keçmәsi faktları ilә zәn-
gindir. Nizami Allahla tәbiәti birlәşdirәn ponte-
izmә, bәzәn Allahı tәbiәtin canlı ruhu kimi başa 
düşәn hilozoizmә, bәzәn dә “eşitmişәm ki, hәr 
ulduz bir dünyadır, hәrәsinin ayrıca yeri vә gö-
yü vardır”, – deyә dünyanın çoxluğunu vә son-
suzluğunu qәbul edәn materialist baxışa meyil 
göstәrmişdir [3, s.312]. Böyük mütәfәkkir coğ-
rafi vә tәbii amillәrin yer sәthinin dәyişmәsindә 
rolundan, xüsusәn zәlzәlәnin, suyun, külәyin 
tәsirindәn danışmışdır. Nizami yuxugörmәni 
ruhun ölmәzliyinә sübut kimi qәlәmә verәnlәrә, 
axirәt dünyası barәdә ehkamlara әks çıxaraq 
onları tәkzib vә әfsanә hesab edir. 

 “Ölmüş insanın suya qәrq olmuş közә bәn-
zәdiyini, közün suda alışması mümkün olmadı-
ğı kimi, ölәndәn sonra da insanın heç bir gәlә-
cәk, axirәt hәyatının ola bilmәzliyi” barәdә id-
rakı baxışlarında skeptisizm (gerçәkliyin dәrki 
imkanını şübhә altına alan fәlsәfi konsepsiya) 
vә aqnostisizmin (dünyanın dәrk olunması im-
kanını tamamilә vә ya qismәn inkar edәn tәlim) 
tәsiri duyulsa da o, әsasәn rasionalist olmuş, 
maddi olan bütöv varlığın dәrk edilmәsi müm-
künlüyünü qәbul etmiş, ağlın, fikrin, elmin qüd-
rәtinә inanmışdır. 

Nizami Gәncәvi humanizmi, әdalәt vә әda-
lәtsizlik meyarı, әmin-amanlıq, sülh, bәşәriyyә-
tin harmonik inkişaf tәmayülü üzәrindә özünә 
yer almış ağıllı mәslәhәtlәr, didaktik düşüncәlәr 
yolu ilә cәmiyyәti idarә edәn hökmdarlara tәsir 
etmәk, әsil gerçәk hәyat uğrunda bu humaniz-
min hәr zaman hәr yerdә tәbliğ olunmasına üs-
tünlük vermәk әzmini yaşatmış vә yaşatmaqda-
dır. 

XII әsr kimi bir tarixi dövrdә yaşamış, gör-
kәmli sәnәt ustalarının, ictimai-siyasi vә elm 

xadimlәrinin bәşәri mәna kәsb edәn müdrik kә-
lamlarından, başlıcası “Qurani-Kәrim” kimi 
qudsal kitabların hikmәtli, hәkimanә sözlәrin-
dәn, bәşәr aforizminin incәliklәrindәn mәharәt-
lә istifadә edәrәk bundan bәhrәlәnmiş dahi Ni-
zami, yaşadığı cәmiyyәtin vә özündәn sonrakı 
nәsillәrin bәşәri әxlaq ruhunda tәrbiyә edilmә-
sindә, dünyagörüşlәrinin formalaşmasında vә 
mәnәvi cәhәtdәn kamillәşmәsindә aforizmlәrin, 
müdrik kәlamların nә qәdәr böyük әhәmiyyәt 
kәsb etdiyini anlamış, әsәrlәrindә bunun isbatı-
na çalışmışdır. Elm vә maarif, bilik, kitabla 
bağlı mütәfәkkirin müdrik kәlamlarına nәzәr 
saldıqda elm, alimin rütbәsinin nә ilә ölçüldü-
yünün bir daha şahidi oluruq: 

 
1. Yüksәklik yaşla deyil, elmlә, ağılla, şәrәflәdir 
2. Bilik öyrәnmәyi ar bilәn hәr kәs, 
   Dünyada mәrifәt qazana bilmәz 
3. Qüvvәt elmdәdir, başqa cür heç kәs, 
   Heç kәsә üstünlük eylәyә bilmәz 
   Hәr uca rütbәdәn biliniz, fәqәt,  
   Alimin rütbәsi ucadır әlbәt. 
4. Bir elm öyrәnmәk istәdikdә sәn,  
   Çalış ki, hәr şeyi kamil bilәsәn. 
   Kamil bir palançı olsa da insan, 
   Yaxşıdır, yarımçıq papaqçılıqdan 
5. Kitab elә bir zәmidir ki, ondan hamı yesә dә  

qurtarmaz [4, s.17] 
 
Nizaminin fәlsәfi dualizmi ilә ictimai nәzә-

riyyәsi arasında çox yaxın vә üzvü bir әlaqә 
vardır. Nizami ictimai hәyatın inkişafında mü-
tәrәqqi tәlim vә tәrbiyәnin roluna mühüm amil 
kimi baxır, ona geniş yer verirdi. O tәlim-tәrbi-
yәni cәmiyyәtin inkişafında böyük әhәmiyyәti 
olan vasitәlәrdәn biri hesab edirdi. Ona görә dә 
vәtәnpәrvәr, bacarıqlı vә әxlaqlı insan tәrbiyә 
etmәyi cәmiyyәtin әsas vәzifәlәrindәn sayılırdı. 
Çünki cәmiyyәtin sәadәti insanın sәadәti, insa-
nın kamilliyindәn, onun xalqa düzgün münasi-
bәtindәn çox asılıdır. 

 
Sәadәt kamalla yetişәr başa, 
Xalqa hörmәt elә, әdәblә yaşa [4, s.34]. 

Böyük mütәfәkkirin fikrincә, yaxşı tәlim-
tәrbiyә almış adam sağlam vә tәrәqqipәrvәr - 
ideyalara tәrәfdar olmaqla, hәyatda yaxşı adәt 
edәr, qarşıya çıxan bütün çәtinliklәrin öhdәsin-
dәn asanlıqla gәlәr. 

Başqa bir aforizmli misraları ilә Nizaminin 
çox gizli dә olsa hikmәt dünyası, fәzilәti, tama-
mәn aydınlaşır. “Xosrov vә Şirin”dә Hörmüz 
mütlәq әdalәtli bir hökmdar deyil ki, inanasan 
ölәndәn sonra taxtında oturacaq varisi özü kimi 
hәr bir qayda-qanunu müqәddәs bilәcәk, onun 
cәmiyyәtdә tәtbiqinә әdalәtli yanaşacaq. Hör-
müzün oğlu Xosrovun Fәrhadın bütün şәrtlәr-
dәn qalib çıxıb Şirinin eşqindәn әl çәkmәyәcә-
yini yәqin edib, xәyanәtә, hiylәyә әl atması, Şi-
rinin yalandan ölüm xәbәri ilә onu sarsıtmasın-
da da namәrdlik, әdalәtsizlik görürük. Fәrhad 
isә öz saf eşqinin uğursuzluğundan bir mәğrur-
luq tapır, mәnәvi yüksәliş, kamillik qazanır. 

Fәrhadın da “Leyli vә Mәcnun”dakı Qeys 
kimi “insanlardan qaçması mәsәlәsinә gәlincә, 
demәk olar ki, bu, ümumiyyәtlә cәmiyyәtdәn 
narazılığın mübaliğәli şәkildә bir ifadәsi sayıl-
malıdır. Lakin Fәrhad kimi gәnclәr yaxşı adam-
lardan, onları anlayan, dәrdlәrinә çarә tapan, 
xeyirxah insanlardan qaçmırlar, әksinә bu 
adamlardan mәslәhәt alıb faydalanmaq, hidayәt 
yoluna baş әymәk әzmindә olurlar. Fәqәt bәzәn 
qara qüvvәlәr onları bu bacarıqdan istifadә et-
mәyә qoymurlar. Xislәtindә ali insani keyfiy-
yәtlәr yaşadan insanlarla bu keyfiyyәtlәrdәn kә-
nar xudbin niyyәtlilәr cәmiyyәtin bütün inkişaf 
dövrlәrindә qarşılıqlı, bәzәn açıq, bәzәn dә gizli 
şәkildә mübarizә aparmışlar. Bu mübarizәdә 
hakimiyyәtdәn, vәzifәdәn sui-istifadә edәnlәr 
şübhәsiz ki, әdalәtsizliyә, bәrabәrsizliyә daha 
çox yol vermiş, әllәrindә olan ixtiyardan, zor-
dan öz şәxsi planlarını reallaşdırmaq naminә is-
tifadә etmişlәr. Nәticәdә әn güclü zәrbәlәr, әn 
böyük ziyan Nizaminin spesifik bir üslubda ifa-
dә etdiyi aforizmdә işarә olunan “yoxsula”, 
“kasıba”, “imkansıza” dәymәli olur: 

 
Yüz qoyun görsә dә yenә canavar, 
Sürüdәn yoxsulun payını çalar [6, s.53]. 
 
Nizami әmәk, işgüzarlıq, әmәk adamları vә 

yeri gәldikcә tәnbәllik haqqında söylәdiyi afo-
rizmlәrdә müasir dövrümüz üçün dә çox aktual-

lıq kәsb edәn dәrin mәtlәblәrdәn insanı agah 
edir, onu dәrin düşüncәlәrә sәslәyir: 

 
1. Hәyatın cövhәri yalnız әmәkdir  
   Zәhmәtsiz bir insan nәyә gәrәkdir 
2. Bacar hamının yükünü sәn çәk, 
   İnsana әn böyük şәrәfdir әmәk. 
   Sәn dә әldәn düşüb yorulsan әgәr, 
   Sәnin dә yükünü bütün el çәkәr 
3. Әlimi әmәyә ona görә uzadıram ki, sәnә әl  

uzatmayım. 
4. Quruda, dәnizdә kim çәksә zәhmәt, 
   Balıqdan dürr alar, öküzdәn sәrvәt 
5. Zәhmәtlә açarsan bağlı tilsimi, 
   Açdın xәznә çıxar, aydın gül kimi  
6. Bir xәrabә görsәn, qurmağa tәlәs, 
   Mәslәhәt belәdir, әmәyin itmәz. 
7. Qardaş, әncir satan bir adam üçün, 
   Әncir satmaqdır hәr şeydәn üstün 
   Hәr kәs sәnәtindәn yapışsa әgәr, 
   Dünyada nә әksә, onu da biçәr [4, s.94]. 

 
Öz qabaqcıl mütәrәqqi ideyaları ilә dövrü-

nün sosial – fәlsәfi tәfәkkür normalarının föv-
qündә dayanan Nizami bu dәrәcәyә, bu mәrtә-
bәyә özünün tәvazökarlığı, dövlәt vә sәrvәtә, 
etinasızlığı, xalq kütlәlәrinә yaxınlığı sayәsindә 
çata bilmişdir. Böyük mütәfәkkirin şәxsi hәya-
tını öyrәnәrәk, onun әsәrlәrindә tәbliğ etdiyi fi-
kirlәrlә müqayisә etdikdә şairin sözü ilә işi ara-
sında heç bir ziddiyyәtin olmadığını, әksinә sö-
zü ilә işinin vәhdәtdә olduğunu görürük. Niza-
mi arpa çörәyinә qane olub yoxsul, lakin azad 
yolu seçmişdi. Nizaminin proobrazını biz “Sir-
lәr xәzinәsi”nin beşinci söhbәtindә tәsvir olu-
nan kәrpickәsәn qocanın surәtindә görürük. Bu 
qoca yoxsuldur. Sәhәrdәn axşamadәk yandırıcı 
günәşin altında kәrpic kәsib ağır zәhmәt müqa-
bilindә bir parça çörәk әldә edәn bu mәğrur vә 
namuslu qoca, Nizaminin nәzәrindә әn yüksәk 
mәnәviyyata malik olan bir insandır. Onun zәh-
mәti çox ağır, güzәranı çox çәtin olsa da hәya-
tından, işindәn çox razıdır. Onu mәzәmmәt 
edәn sadәlövh bir gәncin cavabını yuxarıda 
göstәrdiyim 3-cü aforizmdәn aydın olur: 

 
...Onunçun öyrәtdim ki, әlimi bu sәnәtә 
Bir gün sәnә әl açıb, düşmәyim xәcalәtә 

[1, s.126]. 

Vәtәnpәrvәrlik, azadlıq, mәrdlik, qorxaqlıq 

vә dostluq haqqında Nizaminin işlәtdiyi afo-
rizmlәr düzgün müşahidәdәn doğan, müasirlik 
gücünә malik olub dövrünün vә bu günün aktu-
al mәsәlәlәri ilә sәslәşәn, bir an olsun belә öz 
әhәmiyyәtini itirmәyәn, yığcamlığı, lakonikliyi, 
dәrin mәnası, tәsiri vә oxunaqlığı ilә insan qәl-
binә asanlıqla yol tapan müdrik kәlamlar olaraq 
oxucular, xüsusәn gәnclәrimiz üçün etibarlı 
dost, nәsihәtçi, mәslәhәtçi vә ağıl mücrüsü ro-
lunu oynayır. Tәsadüfi deyildir ki, böyük yazıçı 
Maksim Qorki demişdir: “Mәn mәsәllәrdәn, 
daha doğrusu aforizmlәrlә düşünmәkdәn çox 
öyrәnmişәm” [4, s.5]. Gәlin sadaladığımız aşa-
ğıdakı aforizmlәrә bir nәzәr salaq: 

 
1. Acizlik ürәyi ağrıdır, bilsәn. 
   Bir alçaqlıq olar hәr zülmә dözsәn [4, s.64]. 
2. İt sәnә dost olar bir sümük atsan, 
   Namәrd qәdir bilmәz qurban da olsan. 
3. Qorxaqlıq şәxsiyyәtin әn qәddar düşmәnidir. 
4. Mәrd olmaq yaxşıdır dünyada hәr an, 
   Mәrdlik ilә çatar arzuya insan [4, s.77]. 
5. Çox gözәl olsa da eybi gizlәtmәk, 
   Dost dostun eybini örtmәsin gәrәk. 
6. Ağıllı adamla dost olsan әgәr, 
   Elmi mәrifәti sәnә dә keçәr. 
7. Bir olsa yoldaşın, dostun әmәli 
   Daşdan su çıxarar onların әli 
   Nifaq olan yerdә fәlakәt dә var, 
   Sәadәt günәşi birlikdә doğar [4, s.85]. 

 
Nizami zülmә, haqsızlığa boyun әymәyi 

acizlik sayır, o, ürәklәrindә zülmә qarşı etiraz 
sәslәrini boğmağa çalışanları, “ölü siçan” kimi 
suyun axını ilә axmağı” xoşlayanları insanlıq 
şәrәfini lәkәlәyәn alçaqlıq hesab edirdi. O hә-
min acizlikdәn alçaqlığı qәbul edәnlәrә “aslan 
ürәkli” cәsur vә mәrd olmağı tövsiyә edirdi. 

 
Neçin alçaqlara boyun әyirsәn? 
Oyuncaq olursan namәrdlәrә sәn? 
Nә üçün boynuna min yük olursan? 
Zalımın zülmündәn razı qalırsan? 
Qәlbi yumşaqlığı bir dәfә unut, 
Çiynini dağ kimi ucalıqda tut! 

Acizlik ürәyi ağrıdır bilsәn 
Bir alçaqlıq olar hәr zülmә dözsәn [6, s.58]. 
 
Nizami ağıllı, tәdbirli insanlarla dost olmağı 

yüksәk qiymәtlәndirir, çәtin anlarda ağıllılar-
dan, mәrifәtlilәrdәn öyrәnilәn әn yaxşı cәhәtlәr 
kara gәlir, işә yarayır, hәqiqi dostluğun nәticә-
dә böyük faydalarından insan bәhrәlәnir. Niza-
minin Mәcnun obrazı yaşadığı cәmiyyәtdә eş-
qin cazibәsini duymayanların, anlamazların 
әhatәsindә olduğu üçün rahatlığı tәbiәtin qoy-
nunda tapır, onun vәhşilәrlә dil tapıb onlarla 
dostluğu poemanın әn maraqlı epizodlarından-
dı. Nizami poemada bir zalım hökmdarın timsa-
lında zülmә, haqsızlığa qarşı kәskin etiraz sәsi-
ni ucaltması ilә özünün sosial demokratik ide-
yalarına әsaslanır. Zalım bir hökmdarın günah-
sız insanların qanını axıtması üçün әl atdığı 
vәhşi әmәl ifşa edilir. Şahın xoşuna gәlmәyәn 
günahsız adamları sarayında saxladığı köpәklә-
rә yem etmәsini görәn bir gәnc başa düşür ki, 
bir vaxt gәlәcәk özü dә hәmin köpәklәrin qur-
banı ola bilәr. Bunun üçün gәnc özünü bu vәhşi 
köpәklәrә dost kimi göstәrәrәk hәr gün onlara 
qoyun cәmdәyi atır. Belәliklә, itlәrlә dost olma-
ğa başlayır. Tәhlükәli mәqam yetişәndә itlәr 
gәncә toxunmayıb quyruq bulamağa başlayır-
lar. Öz hәrәkәtindәn peşman olan hökmdar gәn-
cin aqibәti ilә maraqlanır. Ona xәbәr çatdırırlar 
ki, itlәr gәncә toxunmayıblar, o sağ-salamatdır. 
Şahın heyrәtini başa düşәn gәnc mәsәlәni belә 
izah edir: “On il sәnin üçün işlәdim, aldığım 
mükafat bu oldu. Köpәklәr isә mәrhәmәti, sә-
xavәti yaxşı başa düşdüklәri üçün mәnә toxun-
madılar. Onlar dostluğu sәndәn yaxşı qiymәt-
lәndirdilәr.  

 
İt sәnә dost olar bir sümük atsan 
Namәrd qәdir bilmәz olsan da qurban  

[2, s.163]. 
 
Dövrün haqsızlığına, zalım hökmdarların öz-

başınalığına qarşı didaktik mәna kәsb edәn bu 
epizod da “Sirlәr Xәzinәsi”ndә haqsızlıqları 
әdalәtsizliklәri әks etdirәn ibrәt güzgülәrinin 
sanki davamıdır. 

Nәticә / Conclusion 
 

Belәliklә, insan qәlbini ovsunlayan Nizami-
nin ideya irsindәki, yüksәk mәnәvi-әxlaqi dün-
yası onun tәbiәt vә cәmiyyәt hadisәlәrinin düz-
gün dәrk edilmәsi ilә müstәsna әhәmiyyәt kәsb 
edәn hikmәtli sözlәr vә aforizmlәri sәrhәdlәri 
keçәrәk bәşәr dәyәrlәrinә qovuşur. Bu dәyәrlә-
rin sintezi Nizami irsinin, Nizami sәnәtinin nә-
hәngliyini, bәnzәrsizliyini özündә ehtiva edәrәk 
onu daha da zәnginlәşdirmiş vә zәnginlәşdir-
mәkdәdir. Akademik İsa Hәbibbәylinin tәbirin-
cә desәk “Nizami irsinin tәdqiqi ilә az qala bü-
tün dünya mәşğuldur. Nizamişünaslıq dünya 

Şәrqşünaslıq elminin mәxsusi bir istiqamәtinә 
çevrilmişdir. Dahi sәnәtkarın müxtәlif dillәrә 
tәrcümә olunmuş әsәrlәrindәn nәhәng bir kitab-
xana yaratmaq mümkündür. Bununla belә, han-
sı dildә yazıb-yaratmasından, hansı ölkәdә öy-
rәnilib-oxunmasından asılı olmayaraq, Nizami 
Gәncәvinin әsәrlәri azәrbaycanlı ruhunun yük-
sәk bәdii ifadәsindәn ibarәtdir. Nizami Gәncәvi 
dünya әdәbiyyatında Azәrbaycanın qüdrәtli 
tәmsilçisi, böyük elçisidir. Azәrbaycan xalqı öl-
mәz sәnәtkarı ilә haqlı olaraq fәxr edir [5, s.15]. 

